
BOSHLANG‘ICH�SINF�O‘QUVCHILARIDA�ONGLI�O‘QISH�KO‘NIKMALARINI�
RIVOJLANTIRISHNING�INNOVATSION�STRATEGIYALARI

ANNOTATSIYA.�  Ushbu tadqiqotda boshlang‘ich sinf o‘quvchilarining ongli o‘qish ko‘nikmalarini shakllantirish jarayonida 
qo‘llaniladigan innovatsion va integratsion strategiyalarning samaradorligi nazariy va metodik jihatdan tahlil qilinadi. Bugungi 
axborotlashgan jamiyatda o‘quvchilarda mexanik o‘qish o‘rniga matn osti ma’nolarini ilg‘ash hamda kognitiv tahlil qilish qobiliyatini 
rivojlantirish ta’lim tizimining ustuvor vazifasidir. Tadqiqot doirasida xalqaro miqyosda e’tirof etilgan EGRA (Early Grade Reading 
Assessment) baholash metodologiyasining «matnni tushunish» va «lug‘at» komponentlarini milliy ta’lim standartlari hamda 
yangi avlod darsliklari mazmuniga tatbiq etish imkoniyatlari o‘rganilgan. Muallif tomonidan matn ustida ishlashni bosqichli 
tashkil etish (o‘qishdan oldingi, o‘qish jarayonidagi va o‘qishdan keyingi faoliyat) hamda STEAM yondashuvi asosida fanlararo 
bog‘liqlikni ta’minlovchi innovatsion model loyihalashtirilgan. Grafik organayzerlar va vizual modellashtirish vositalaridan 
foydalanishning pedagogik-psixologik mexanizmlari asoslab berilgan. Tadqiqot natijalari boshlang‘ich sinf o‘quvchilarining 
funksional savodxonligini oshirish, matn bilan ishlash samaradorligini ta’minlash va xalqaro baholash dasturlariga metodik baza 
yaratishda muhim amaliy ahamiyat kasb etadi.

KALIT�SO‘ZLAR: ongli o‘qish, boshlang‘ich ta’lim, innovatsion strategiya, kognitiv rivojlanish, matn tahlili, o‘qish savodxonligi, 
pedagogik integratsiya, EGRA metodologiyasi

ИННОВАЦИОННЫЕ�СТРАТЕГИИ�РАЗВИТИЯ�НАВЫКОВ�ОСОЗНАННОГО�ЧТЕНИЯ�У�
УЧАЩИХСЯ�НАЧАЛЬНЫХ�КЛАССОВ

АННОТАЦИЯ:�В�данном�исследовании�теоретически�и�методически�анализируется�эффективность�инновационных�и�
интегративных�стратегий,�применяемых�в�процессе�формирования�навыков�осознанного�чтения�у�учащихся�начальных�
классов.�В�современном�информационном�обществе�развитие�у�учащихся�способности�улавливать�скрытый�смысл�текста�
и�проводить�когнитивный�анализ�вместо�механического�чтения�является�приоритетной�задачей�системы�образования.�
В� рамках� исследования� изучены� возможности� внедрения� компонентов� «понимание� текста»� и� «словарный� запас»�
международной�методологии�оценки�EGRA� (Early�Grade�Reading�Assessment)�в� содержание�национальных� стандартов�
образования� и� учебников� нового� поколения.� Автором� спроектирована� инновационная� модель,� обеспечивающая�
межпредметные�связи�на�основе�STEAM-подхода�и�поэтапную�организацию�работы�с�текстом�(предтекстовая,�текстовая�
и� послетекстовая� деятельность).� Обоснованы� педагогико-психологические� механизмы� использования� графических�
органайзеров�и�средств�визуального�моделирования.�Результаты�исследования�имеют�важное�практическое�значение�
для� повышения� функциональной� грамотности� учащихся� начальных� классов,� обеспечения� эффективности� работы� с�
текстом�и�создания�методической�базы�для�международных�программ�оценивания.

КЛЮЧЕВЫЕ�СЛОВА:�осознанное�чтение,�начальное�образование,�инновационная�стратегия,�когнитивное�развитие,�
анализ�текста,�читательская�грамотность,�педагогическая�интеграция,�методология�EGRA.

ACHIEVEMENTS�OF�FOREIGN�COUNTRIES�IN�ENSURING�EFFECTIVE�INTERACTION�
BETWEEN�EDUCATION,�SCIENCE�AND�BUSINESS�(COMPARATIVE�ANALYSIS)

ABSTRACT:�This study theoretically and methodologically analyzes the effectiveness of innovative and integrative strategies 
used in the process of forming conscious reading skills in primary school students. In today’s information-driven society, developing 
students’ ability to grasp underlying text meanings and perform cognitive analysis instead of mechanical reading is a priority 
task of the education system. Within the framework of the research, the possibilities of applying the «reading comprehension» 
and «vocabulary» components of the internationally recognized EGRA (Early Grade Reading Assessment) methodology to the 
content of national education standards and next-generation textbooks were explored. The author designed an innovative model 
providing interdisciplinary connections based on the STEAM approach and a staged organization of working with text (pre-
reading, during-reading, and post-reading activities). The pedagogical and psychological mechanisms of using graphic organizers 
and visual modeling tools are substantiated. The results of the study are of significant practical importance for increasing the 
functional literacy of primary school students, ensuring the effectiveness of text-based activities, and creating a methodological 
base for international assessment programs.

KEYWORDS:�conscious reading, primary education, innovative strategy, cognitive development, text analysis, reading literacy, 
pedagogical integration, EGRA methodology.



57
  2026-yil 2-son   www.xabarnoma.terdpi.uz

SIFATLI�TA’LIM�ȃ�YORQIN�KELAJAK

ISSN:�3060-4761
 �TerDPI�ILMIY�XABARNOMASI��/���SCIENTIFIC�BULLETIN�OF�THE�TerSPI���/��НАУЧНЫЙ�ВЕСТНИК�ТерГПИ

KIRISH.� Boshlang‘ich ta’lim o‘quvchi shaxsining 
intellektual poydevori shakllanadigan davr hisoblanadi. 
Bugungi axborotlashgan jamiyatda o‘quvchi nafaqat 
matnni mexanik o‘qishi, balki undagi axborotni 
saralashi, tahlil qilishi va mazmunini to‘laqonli anglab 
yetishi shart. Biroq, amaldagi pedagogik jarayonlar 
tahlili shuni ko‘rsatadiki, ko‘p hollarda o‘qish darslari 
matnni shunchaki ovoz chiqarib o‘qish va voqealar 
ketma-ketligini qayta so‘zlab berish bilan cheklanib 
qolmoqda. Bu esa o‘quvchining matn osti ma’nolarini 
ilg‘ash va tanqidiy fikrlash qobiliyatining sustlashishiga 
olib kelmoqda.

Ongli o‘qish - bu dekodlash jarayonidan semantik 
tahlilga o‘tish demakdir. O‘zbekiston Respublikasining 
ta’lim sohasidagi islohotlari, xususan xalqaro baholash 
tizimlariga integratsiyalashuv jarayoni boshlang‘ich 
sinflardayoq o‘quvchilarning ongli o‘qish ko‘nikmalarini 
tubdan takomillashtirishni taqozo etadi [1]. Hozirgi 
kunda darsliklarda berilgan matnlar mazmunini 
tushunish darajasi o‘quvchining nafaqat o‘qish 
tezligiga, balki uning kognitiv tayyorgarligiga ham 
bog‘liqdir. Shunday ekan, ongli o‘qishni rivojlantirish 
uchun yangicha yondashuvlar, xalqaro tajriba va milliy 
qadriyatlar uyg‘unligiga asoslangan strategiyalar 
zarurdir [2].
ADABIYOTLAR�TAHLILI.�O‘quvchi-larning ongli o‘qish 

ko‘nikmalarini rivojlantirish muammosi zamonaviy  
pedagogikada  xalqaro  va  milliy yondashuvlarning 
integratsiyasi nuqtayi nazaridan keng tadqiq etilmoqda. 
Xususan, boshlang‘ich ta’limda sifat o‘zgarishlarini amalga 
oshirish va raqobatbardosh avlodni tarbiyalashning 
huquqiy-metodik asoslari O‘zbekiston Respublikasining 
“Ta’lim to‘g‘risida”gi Qonunida [1] va sohaga oid davlat 
dasturlarida [2] o‘z ifodasini topgan. Ushbu hujjatlar 
ta’lim mazmunini shunchaki bilim berishdan amaliy 
ko‘nikmalarni shakllantirishga yo‘naltirishni talab etadi.

Zamonaviy pedagogik texnologiyalarni dars 
jarayoniga tatbiq etish masalalari J.Yo‘ldoshev va 
S.Usmonov kabi olimlar tomonidan o‘rganilgan bo‘lib, 
ular o‘quvchi faoliyatini innovatsion tashkil etishning 
nazariy asoslarini yaratganlar [3]. Boshlang‘ich ta’limda 
innovatsiya va integratsiya tamoyillari R.Mavlonova 
va O‘.Tolipovning tadqiqotlarida o‘quvchining kognitiv 
rivojlanishini ta’minlovchi asosiy omil sifatida 
ko‘rsatiladi [8, 9]. Ushbu yondashuvlar matn ustida 
ishlashning an’anaviy metodlaridan voz kechib, tahliliy 
yondashuvlarga o‘tish zarurligini asoslaydi.

Xalqaro tajribada ongli o‘qish darajasini aniqlash 
va rivojlantirishda RTI International tomonidan ishlab 
chiqilgan EGRA (Early Grade Reading Assessment) 
metodologiyasi alohida o‘rin tutadi [4]. Ushbu 
dasta o‘quvchining o‘qish texnikasi emas, balki 

semantik tushunish ko‘nikmalarini baholashda eng 
ishonchli manba hisoblanadi. Shuningdek, PISA kabi 
xalqaro baholash  tizimlarining tahliliy asoslari ham  
o‘quvchilardan  matnni interpretatsiya qilish va 
axborotni baholashni talab etishi O.G‘afforova kabi 
metodist olimlarning ishlarida o‘z aksini topgan [6, 10]. 
Yangi avlod darsliklarida ongli o‘qishni rivojlantirishga 
qaratilgan topshiriqlar tizimi [5] muallifning integratsion 
va STEAM yondashuvlariga asoslangan tadqiqotlari bilan 
boyitiladi. Xususan, EGRA metodologiyasini milliy ta’lim 
kontekstiga moslashtirish va matn tahlilini fanlararo 
bog‘liqlikda o‘rganish o‘quvchilarning funksional 
savodxonligini oshirishning eng samarali yo‘li ekanligi 
ilmiy jihatdan asoslanmoqda [7].
METODLAR.�Ushbu tadqiqot metodologiyasi nazariy-

metodik tahlil va pedagogik modellashtirish tamoyillariga 
asoslanadi. Tadqiqot jarayonida o‘quvchi faoliyatini 
innovatsion yo‘naltirishga qaratilgan zamonaviy ta’lim 
texnologiyalari va ularning boshlang‘ich sinf darslaridagi 
samaradorligi o‘rganildi [3]. Tadqiqotning asosiy usuli 
sifatida xalqaro miqyosda e’tirof etilgan kichik yoshdagi 
bolalar o‘qish savodxonligini baholash tizimi (EGRA) va 
uning tarkibiy qismlari milliy ta’lim standartlari bilan 
qiyoslandi [4].

Shuningdek, matn ustida ishlash jarayonini fanlararo 
bog‘liqlik asosida tashkil etish modellari tahlil qilindi. 
Tadqiqotda darsliklardagi matnlarni shunchaki o‘qish 
vositasidan kognitiv tahlil obyektiga aylantirish usullari 
ishlab chiqildi. Bunda asosiy e’tibor o‘quvchining dars 
jarayonidagi mustaqil faoliyati va matn mazmunini 
vizual modellar orqali anglashiga qaratildi [5]. Tadqiqot 
metodikasi shuningdek, xalqaro baholash dasturlari 
tomonidan tavsiya etilgan tahliliy mezonlarni milliy til va 
adabiyot darslariga adaptatsiya qilishni o‘z ichiga oladi 
[6].
NATIJALAR.� O‘tkazilgan tahlillar shuni ko‘rsatdiki, 

ongli o‘qishni shakllantirishda EGRA metodologiyasining 
sakkizta komponentidan, ayniqsa, «matnni tushunish» 
va «lug‘at» qismlarini darsliklar mazmuniga integratsiya 
qilish ijobiy samara beradi. Innovatsion strategiyalar 
matnni shunchaki o‘qish emas, balki «matn bilan 
muloqot» qilish darajasiga olib chiqadi.

Natijalar shuni ko‘rsatadiki, ongli o‘qish jarayoni 
o‘quvchining matn bilan ishlay olish darajasiga bevosita 
bog‘liq. Tadqiqot natijasi o‘laroq, biz ongli o‘qishni 
rivojlantirishning quyidagi innovatsion modelini taklif 
etamiz:

1.O‘qishdan oldingi bosqich: Matn sarlavhasi va 
illyustratsiyalar orqali mazmunni bashorat qilish 
(Prediction).

2. O‘qish jarayonidagi bosqich: Matnni qismlarga 
bo‘lib o‘qish va har bir pauzada «Nima uchun?» savoliga 

javob izlash.
3.O‘qishdan keyingi bosqich: Matn mazmunini vizual 

modellar (grafik organayzerlar) ko‘rinishiga o‘tkazish 
[7].

Ushbu yondashuv o‘quvchilarda matndagi faktlarni 
topish bilan cheklanib qolmay, balki voqealar sabab-
oqibatini tushuntirish darajasiga ko‘tarilish imkonini 
beradi. Vizual modellashtirish o‘quvchining diqqatini 
jamlashga va o‘qilgan axborotni uzoq muddatli xotiraga 
o‘tkazishga ko‘maklashishi tasdiqlandi [8].

MUHOKAMA. Tadqiqot natijalari shuni ko‘rsatadiki, 
ongli o‘qish ko‘nikmasini shakllantirish dars jarayonining 
barcha bosqichlarini qayta ko‘rib chiqishni talab etadi. 
Bugungi kunda darsliklarda berilgan topshiriqlar ko‘proq 
xotirani sinashga yo‘naltirilgan bo‘lib, kognitiv tahlilga 
kam e’tibor qaratilgan [9]. Bizningcha, dars jarayonida 
matnni o‘qishdan oldingi va o‘qishdan keyingi faoliyatni 
tizimli yo‘lga qo‘yish zarur.

Maqolada ilgari surilayotgan savollar iyerarxiyasi 
strategiyasi o‘quvchini matnning chuqur qatlamlariga 
kirib borishga undaydi. Milliy ta’lim tizimimizda ongli 
o‘qishni rivojlantirishda o‘zbek tili grammatikasi va 

semantikasining boy imkoniyatlaridan foydalanish 
maqsadga muvofiqdir. Shuningdek, ongli o‘qish nafaqat 
ona tili darslarining, balki barcha fanlarning umumiy 
maqsadiga aylanishi kerak. Ayniqsa, matematika 
darslarida masala shartini ongli o‘qish qobiliyati 
muammoni yechishning muvaffaqiyatini ta’minlaydi. 
Shu nuqtayi nazardan, maktab ta’limida metodik 
yondashuvlarni xalqaro baholash mezonlari bilan 
uyg‘unlashtirish ta’lim sifatini oshirishning asosiy 
omilidir [10].
XULOSA.� Boshlang‘ich sinf o‘quvchilarida ongli 

o‘qish ko‘nikmalarini rivojlantirish - bu uzluksiz va 
tizimli innovatsiyalarni talab qiluvchi jarayon. IMRAD 
talablari asosida amalga oshirilgan ushbu tahliliy 
tadqiqot shuni ko‘rsatadiki, an’anaviy metodlarni 
innovatsion va integratsion strategiyalar bilan boyitish 
o‘quvchilarning tahliliy fikrlashini tubdan yaxshilaydi. 
Xalqaro tajribalarni, xususan EGRA metodologiyasini 
milliy ta’lim kontekstiga moslashtirish funksional 
savodxonlikni oshirishning samarali yo‘lidir. Faqat ongli 
o‘qiydigan o‘quvchigina kelajakda intellektual salohiyatli 
shaxs bo‘lib yetisha oladi. 

